Makonde - Wambone-Wakunyata Ding'anong'ano Maandiko - Good-Bad Mind
Scriptures

Wambone Ding'anong'ano Maandiko - Good Mind Scriptures

Malukushi 5:15 Pavavandike pavele Yesu kumwona aija munu wamajini e
avénavo imbumba yamajini aikele, agwete inguvo, avenavo ding'ano
dyashimunu kutwala vanavo kujopa.

Lukashi 8:35 Vanu kuka ndalola vitandéke avila; pavawikile pavéle Yesu,
vaninkodya munu wamuumile majini aija aikele pavéle Yesu na ding'ano
dyake dimwikalenge shana na agwalangidile. Vanavo vakamwone,
vandijopa namene.

Vitendo 17:11 Kanji vayuda vankaja amo vavele vakuligwa kuvapunda va ku
Teshalonika; vanavo vandipwashalela ntenga na ntima wave uti na kula
liduva vashindalalyanga Maandiko pakulota vamanye kenga
munkulinganana na amula mwatangalela Paulu.

Vitendo 20:19 Mwenu mundimanya shana mwanintumikidile Umu na
kulishapeya na shipalodi pamo na mauvilo oe angupatile kwamwaa
wamilugu vyakunyata vyavayuda.

Valoma 7:25 Napane lilambwalalelo lipagwe kumwe Nnungu kwaindila imwe
Umu wetu Yesu Klistu. Nadoni nene nimwene kwading'anong'ano dyangu
ninkutumika lilamulo lyake Nnungu kanji kwashimunumunu, ninkutumika
lilamulo lyalidambi.

Valoma 8:6 mwaa ding'anong'ano dyashimunumunu ni kupela napane
ding'anong'ano dya Imumu ni shingumi na amani.

Valoma 8:27 Napane aija alalyanga mitima, nae ankumanya ding'anong'ano
dya Imumu pakuva Imumu ankuvajugwangila vakwilimyanga kwodananavo
malotelo ake Nnungu.

Valoma 11:34 Mwenu, “Nyani amanyite ding‘anong'ano dyake Umu? Kwali
nyani aukile ndava nkadumangila wake?”

Valoma 12:2 Hamunalilinganiange na shinamidyo shawakati au kanji
mubadilike kwaindila yakunonowangigwa muding'anong‘ano dyenu
kwambangidya mutende nningo mwanalela akwashi malotelo ake Nnungu,
ambone, akunagwaleka na ashalowa-uti.

Valoma 12:16 Kumbukilanila mumo momo. Hamunalyone kanji ava tayali
kulyunganianga namu avala vailudyangika. Hamunalyone mwemwe mmene
kuva mmalimanyilo.

Valoma 14:5 Apali avalangilila liduva kuliko liduva linji, junji kuvalangilila
maduva uti mumo momo. Kula munu aliikiniye muding'anong‘ano dyake.
Valoma 15:6 kwambangidya kwantima umo na lidi limo, mumupe lishangelo

Nnungu umwe Umu wetu Yesu Klistu jo Tatamunu wake nae.
1 VaKolintu 1:10 Mmanung'unumunu, palina limwe Umu Yesu Kilistu



ninkunnaililila mwenu uti mwigwane na hakunapagwe kwapukananga
pakati penu kanji ava mmakuungana nkati muding'anong'ano dimo dyodyo
na mumakumbukililo amo lolo.

1 VaKolintu 2:16 “Mwaa wakwashi amanyite ding'anong'ano dimwe Umu
pakulota ampundishe?” Kanji wetu tunkuvanavo ding'anong'ano dimwe
Klistu.

2 VaKolintu 7:7 i gweka pakuwika nae kanji namomo kwakupambadyanga
kwamumpambadyenge mwaa nae andituvalangangila mweshe wenu,
shipalodi shenu pamo na dukuduku yenu kwamwaa wangu mpaka kutadya
lipuwilo lyangu kwanjadyeka poe.

2 VaKolintu 8:12 Mwaa ikapagwa dukuduku, nshango unkukubaligwa
kwodananavo ashila shavenavo munu i shakavenavo. (1 Chronicles 28:9)

2 VaKolintu 9:2 Mwaa ndimanya kutumbama kwenu, shinu shangulyumidya
shumbi kwavamakedoniya ndivaulila doni, tangu mwaka upitile vaakaya
vanavo vavelé tayali na dukuduku yenu inkuvaimulanga voe.

2 VaKolintu 13:11 Kumwisho akuno mmanung’‘unumunu puwanga,
dyuwangika, avanavo ntima shii, kumbukilila momo, nama kwaamani na
Nnungu walinagwaledyo na waamani andapagwa nhamu mwenu.

VaEpeshu 4:23 kunnonowanga kavili mwimumu yamakumbukililo enu

VaPilipo 2:2-5 bai tadya Ilipuwilo Ilyangu Iliwikile popo, mupagwa
mumakumbukililo lolo, muvanavo linagwaledyo lyolyo, muvanavo upamo,
mukumbukila shinu shimo tu. 3 Hamunatende shinu shoeshoe
kwamashindano na ata kwakulyona kwamambinya kanji kwakulishapeya,
kula munu amwone muje kupagwa muwa mwake nae. 4 Kula munu
angaikange i gweka yake jo mwene kanji namomo yavanu vanji. 5 Pakati
penu, avanavo ding'anong'ano adi, dyo dipagwite momo nkati mumwe
Klistu Yesu,

VaPilipo 4:2 Napanelo shandivajugwangila Evodiya namu Shintike ni shinu
shimo shosho, vaigwanie nkati mumwe Umu.

VaPilipo 4:7 na amani ya Nnungu ipunda ding'anong‘ano uti indashunga
mitima na ding'ano dyenu nkati mumwe Klistu Yesu. (Ishaiya 26:3)

VaKoloshu 3:12 Napavedoni kenga mmenentete mmakutandalegwa vake
Nnungu, mmakwilimyanga na mmakunagwaleka, gwala shididi
shamuntima, kutanana, kulishapeya, upole na kulipililila.

2 VaTeshalonika 2:2 doni, hamunaangaishangigwe shipajelo
muding'anong'ano dyenu na hamunaangaikange ata kwaimumu kwali
kwalilove kwali kwaibalugwa yaanéka kuva kenga yaloka kwetu iishidoni,
liduva limwe Umu, tayali lindiwika.

2 Timoti 1:7 Mwaa Nnungu anditupa Imumu i yakujopa kanji yadimongo,
yalinagwaledyo na yakulimaladya.

Titu 2:6 Mumo momo valaililile vanemba pakulota vave vading'ano

VaBalaniya 8:10 “Doni, ai ni imbodi yangulota kupanga na shipinga



shavanaishilaeli ling'oto lyamaduva alo,” atangola Umu. 4“Ndavika
malamulo angu muding'anong'ano dyave, na ndaandika mmitima vyave.
Nindava Nnungu wave, vanavo vo, vandava venentete vangu.

1 Patulu 1:13 Napavedoni mulingangashela muding'anong'ano dyenu, muva
mevo vika lilindilililo lyenu muumonyo aula wavalota kunyukatila mwenu
muwakati walota kulilodya Yesu Klistu.

1 Patulu 5:2 shunga shipinga shavangandolo vake Nnungu shavankamudidye:
mwenu, laledya shanavo i kwakuvakanyalidya kanji kwamalotelo ambone
kenga mwalatela Nnungu na ata i kwaditamaa dyanjuluku kanji
kwadukuduku yakutumika;

2 Patulu 3:1 Mmakunagwaleka, ai apa napanelo ni ibalugwa yambili
yanimwandikila. Mudibalugwa adi uti mbili ninkulota ngukang'ele
ding'anong‘ano dyenu diu kenga kumbukumbu

Tiyagu 1:17 kula inudyo yambone na kula shajo uti shakulinganana
vinkwalakela kumwe Atata mwene vinu vyakuvala vyakuwa, jojo
akaangaikanga kenga shimbedi na ata akajalukanga. (Jobi 23:13)

Maono 17:9 Apa pankutakigwa ding'ano na limanyilo: myuti saba avila ni
mashinga saba aikele nkongwe aija; namomo ni vaumu saba.

Wakunyata Ding'anong'ano Maandiko - Bad Mind Scriptures

Malukushi 7:21 Ni muntima wamunu muma makumbukililo akunyata;
kulavalava, kwiva, kubyaa, kulanavo nkongwe akavele wako, (Eshekiele
38:10)

Lukashi 12:29 Mwenu hamunalambele shakulya na ata shakukumbila.
Hamunajugulange.

Vitendo 12:20 Napanelo Elode, ashindavavikila namene shitundi venentete va
ku Tilu namu va ku Shidoni, vanavo kutwala kunga shipinga kuka nannola
ling'oto lyakunshomba Balashitu, mmadengo nang‘olo wapaing'ande imwe
umu, vandijugwa pakulota ipagwe amani mwaa shakulya shavashilya
mmakaja ave shishaalakela kushilambo shake Elode.

Vitendo 14:2 Kutwala vayuda vakaitikidile lilove alyo vandivatubya vamidi
pakulota vavapinge vanung‘'unumunu avo.

Valoma 1:28 Naivedoni pakuva vanavo havagwene mana yakummanya
Nnungu, jo mwene Nnungu andivakamudya mumakumbukililo ave akunyata
pakulota vatandedye ashila shikavaikidile kutenda.

Valoma 8:6,7 mwaa ding'anong'ano dyashimunumunu ni kupela napane
ding'anong‘ano dya Imumu ni shingumi na amani. 7 Doni, ding'anong'ano
dyashimunumunu ni umongo kwake Nnungu mwaa hadinalivika shinu
mwina mwake lilamulo lyake Nnungu na ata hadinaulula kutandedya.

Valoma 11:20 Mwiu. Dyanavo vandipanyulanga kwamwaa waungakulupila
wave, napane wako unkupagwa kwaindila yalikulupililo. Nadoni



haunalitumbyange kanji jopa.

2 VaKolintu 10:5 Tunkubamalanga makumbukililo na kulyona uti kulyumilidya
apinga limanyilo lyake Nnungu na tunkuteka makumbukililo uti pakulota
amwigwilile Klistu

2 VaKolintu 11:3 Kanji shangujopa ni ashi, kenga mo mwanduwangididye
nyoka Eva kwaujanja wake, ding'anong'ano dyenu inkuululika
kumwashadyanga mukulipudya kwiu na kukave ushapu kumwe Klistu.

VaEpeshu 2:3 Pakati pave nawetu momo tushindalilangalalela kwamalotelo
ashimunumunu, tutandedya malotelo amili na anding'anong'ano. Nadoni
kenga vanji uti, nawetu momo kwashimunumunu tundipagwa mushitundi
shake Nnungu.

VaEpeshu 4:17 Nadoni ninkutangola na ninkumya ushuda nkati mumwe Umu,
hamunaname kavili kenga mmamidi mukunyambikanga makumbukililo ave.

VaKoloshu 1:21 Kushi mwenu mwe mwapukanénge na mwe muvéle
mmamongo mumakumbukililo enu kwamwaa wavitendo vyaukalau,
(Mikong'o 21:27; Eshekiele 23:17)

VaKoloshu 2:18 Hamunanneke munu ampoka lidaka lyenu kwakupuwangila
namene mukulishapeya na mukulipudya kwavanjelo, atadolyatadolya avila
vyagwene na alitumbudyatumbudya mumakumbukililo ake ashimunumunu.

1 VaTeshalonika 5:14 Momo tunkunnaililila mmanung'unumunu, avala
vawondo vadume, vivadidima mitima vapambadyange, vakudabadabanga
vapwashele na ava mmapole kwavanu uti.

2 VaTeshalonika 2:2 doni, hamunaangaishangigwe shipajelo
muding'anong'ano dyenu na hamunaangaikange ata kwaimumu kwali
kwalilove kwali kwaibalugwa yaanéka kuva kenga yaloka kwetu iishidoni,
liduva limwe Umu, tayali lindiwika.

1 Timoti 6:5 na mitau vikave mwisho vyavanu vading'ano dyakutimbikanga
vakave umwiu vona kenga kupata malupulupu ni kunjopa Nnungu.

2 Timoti 3:8 Kulingana kenga momo Yaneshi namu Yambaleshi vanimpinga
Musha, namomo vanavo vankupinga umwiu; ni vanu vatimbikénge ding'ano
dyave, vanu vakave mana kwalikulupililo.

Titu 1:15 Kwa avala vakave udagwa, uti havive udagwa kanji kwa avala
vadagwa na vakakulupila, hashipali shikave udagwa; ata ding'anong‘ano
dyave kwali makumbukililo ave amuntima, uti andyambukishigwa.

VaBalaniya 12:3 Mmikile namene kuntima aija alipililidile kupingigwa
kukumene kwavakutega kwamwaa wake jo mwene pakulota mwenu
hamunadobe na ata hamunapungukigwe dimongo.

Tiyagu 1:8 Kanji nae ave munu wakukalibisha, wakunagwaledya wambone,
wading'ano, waishaliya, wakwilimyanga na wakulilaledya

